
GOUVÈNÈ CUOMO ANONSE KE LIRR AP FONKSYONE NAN ORÈ FEN SEMÈN E METRO-NORTH AP 

FONKSYONE NAN ORÈ SAMDI 

 

Gouvènè Andrew M. Cuomo anonse jodia ke wout tren Long Island ak wout tren Metro North ap 

fonksyone nan orè redwi demen an previzyon a yon kantite pasaje limite pandan tanpèt la ak kondisyon 

anpil nèj ki danjere sitou lannwit. Wout tren Long Island lan ap fonksyone nan orè fen semèn. Wout tren 

Metro-North ap fonksyone nan yon orè samdi (san tren yo pa make kòm Shoppers’ Specials).  

 

“Sekirite pasaje ak anplwaye MTA yo se pi gwo priyorite MTA,” te deklare Gouvènè Cuomo.  “Anplwaye 

MTA yo te deyò yap simen sèl nan platfòm ak nan pasaj pyeton yo, men kondisyon yo ka vin difisil 

rapidman pandan yon tanpèt nèj. Nou ankouraje tout moun ki dwe vwayaje demen pou yo fè atansyon 

sou platfòm yo ak nan pasaj pou pyeton yo epi kenbe ranp lan lè y ap mache sou eskalye yo.” 

 

Depannde lè nan jounen an, orè sa yo ap bay apeprè 60 pousan nan orè nòmal tren yo. 

 

Demen, kòm nan fen semèn, LIRR pa p bay sèvis TREN nan branch Lwès Hempstead oswa nan lès 

Ronkonkoma nan branch Ronkonkoma a. Sèvis otobis yo ap fè ranplasman ant Ronkonkoma ak 

Greenport. 

 

De sèvis bato taksi ki fonksyone sou kontra avèk Metro-North, bato taksi Haverstraw-Ossining ak 

Newburgh-Beacon, pa p fonksyone demen.    Hudson RailLink ap fonksyone sou yon orè espesyal. 

 

Kliyan yo k ap chèche pou orè tren espesifik ta dwe chèche nan mta.info oswa nan kalandriye enprime ki 

gen orè fen semèn yo  LIRR oswa pou orè samdi Metro-North. Enfòmasyon sa a disponib tou atravè 

aplikasyon sou telefòn pou iOS ak Android pou jwenn orè tren Metro-North ak Tren LIRR.  Paj dakèy 

MTA nan mta.info, te re-modifye kidonk li konplètman konsakre a enfòmasyon ki gen rapò a meteyo a.  

 

Nou ankouraje kliyan yo pou yo ta konsidere rete lakay yo demen. Moun ki ta vle vwayaje demen yo ta 

dwe vizite mta.info oswa aplikasyon pou telefòn mobil pou yo ka konnen dènye nouvèl anvan yo soti 

epitou ou ka enskri pou sèvis alèt nan imèl oswa mesaj tèks. Pou enskri pou sèvis alèt yo, vizite 

mymtaalerts.com. 

